Azpeitiko Udala

AZPEITIKO HERRITAR ESKOLAREN PROGRAMA EMATEKO LAGUNTZA
TEKNIKOKO ZERBITZUAK KONTRATATZEKO BALDINTZAK

1. XEDEA
Deialdi honen xedea da Azpeitiko herritarrei zuzendutako ikastaroaren garapena
diseinatzea, ezartzea, gauzatzea, laguntzea, jarraipena egitea eta ebaluatzea.

Kontratazioaren barruan sartzen da jarduera hori garatzea, bai eta prestakuntza programa
hori kudeatzeaz arduratuko den udal sailarekin koordinatzea ere.

2.- JUSTIFIKAZIOA.

Azpeitiko Udalaren prestakuntza-programaren oinarria Administrazio Publikoak garapen
pertsonala eta profesionala sustatzeko herritarrekiko duen erantzukizuna da, giza
zientzien eta kulturaren esparruan beharrezkoak diren ezagutza eta baliabideak erraztuz.

Programa honen funtzioen artean daude artea eta kultur arloko ikastaroak diseinatu,
kudeatu eta ematea, batez ere Azpeitiko herritarren historiari eta arteari lotutako gaiak.
Programa honen helburuak honako hauek dira:

A) Pertsonei garapen pertsonalerako ezagutza teoriko-praktikoak ematea.
B) lkaskuntza eta prestakuntza sustatzea.

C) Elkarrizketa eta herritarren balioak bultzatzea.

D) Herritarren ahalduntzea aktibatzea.

Prestakuntza gizarteratzeko baliabide nagusietako bat da. Horregatik, ezarriko diren
ikastaroetan pertsonen ahalduntzea aktibatu nahi da, aldez aurreko prestakuntza
akademikoa alde batera utzita.

Prestakuntzak giza garapen pertsonalerako beharrezkoak diren baliabideak, euskarriak,
metodologiak eta tresnak ematen ditu, non gainerakoen zentzua eta erantzunkidetasuna
aktibatuko den etorkizun partekatu batekin, komunitatean parte-hartze kritiko eta
kontziente batetik abiatuta.

Era berean, ikaskuntzatik gozatu eta disfrutatu nahi da. lkaskuntza eta gozamena
bateragarriak izateaz gain, elkarrentzako oso emankorrak direlako ideia sustatuz.

Horrela, helduen prestakuntza-aisialdiko esperientziak berrikuntza sozialeko, garapen
pertsonaleko eta hobekuntza komunitarioko prozesuak sortzen dituzten gune bihurtzen
dira.

Gainera, elkarrizketa eta herritarren balioak sustatzen dira. Hau da, kultura eta ezagutza
herritarren artean zabaltzea.

3. JARDUERA.
Honako gai hauei buruzko ikastaroak egitea da egin beharreko jarduera:

>

Literatura-tertulia, batez ere historiari, zineari eta arteari lotuak.

Programa hona bideratuta izango da:

x

Jakintza humanistikoetan sakontzea
Kultur ondarea gozatzea

Artea estimatzen ikastea

Egungo idazleak ezagutzea
Musikarako bide berriak topatzea
Gaurkotasuneko gaiak hobeto ulertzea
Opera eta antzerkia bizitzea

Giza harremanak hobetzea

Beste kultura batzuek ezagutzea

Eskaintzarekin batera, lizitatzaileek dosier-programa bat aurkeztu beharko dute, 2022-
2023 ikasturtean eskainiko diren gai-zerrendak zehaztuz.

Programak astean 2 orduko prestakuntza izango du, 2022ko urriaren 3tik 2023ko
ekainaren 15era, 17:00-19:00 ordutegian. 31 asteetan emango dira klaseak.

Kontratuaren aldian, Udalak eskatuta, lizitatzaileak ekitaldi horretan eskaintzen dituen
ikastaroen edukia aldatu ahal izango du, aurkeztutako demandaren arabera.

Edonola ere, jatorrizko ikastaroaren ezaugarriak eta kalitatea mantenduko dira (orduak eta
kostua).

Esleipenduna honako hauetaz arduratuko da:

Programa koordinatzeaz, horretarako izendatutako pertsona baten bidez.
Irakasleak hautatzea eta kontratatzea, eta bere gain hartzea irakasleei ordaintzeaz.
Esku orri informatibo bat egitea.

Material didaktikoa egitea, gida dikdatikoak barne.

Programa enpresaren bitartekoetan zabaltzea: webgunea, sare sozialak,
newsletterra eta beren argitalpenak.

Ikasleei gorabeherak komunikatzea.

Udalarekin harremanak izango dituen koordinatzailea izendatzeaz.

Ikastaroen egiaztagiriak.

Ebaluazioa, asebetze kontrola eta ekimenak eta iradokizunak jasotzea.

Azpeitiko Udala arduratuko da:

>
>

Matrikulazio eta izen emateaz.
Programa aurrera emateko espazio egokia eskuragarri jartzeaz, baita ere programa
emateko beharrezko ikus-entzunezko baliabideak jartzeaz ere.



4. PREZIOA.
Prestakuntza-ordu bakoitzaren prezioa gehienez ere 204€koa izango da.

5. AURREKONTUA

Esleipenaren prezioa bi urteetarako 25.296 eurokoa izango da guztira (BEZa sartu gabe)
esleitutako epealdirako, eta udal aurrekontuaren 2022/1.1100.226.326.00.05 partidatik
finantzatuko da.

Badago nahiko aurrekontu-kontsignazio, lan hauen esleipena egiteko, partida horretan.

6. EPEALDIA.

Gai zerrenda horiek 2022-2023 ikasturtean gauzatuko dira (urriaren 3tik ekainaren 15era)
eta 2023-2024 ikasturtean. Ikasturte bakoitzean 31 asteetan emango da ikastaroa.
Kontratua urtez urte luzatu ahal izango da, gehienez ere bi urtera arte.

7. BALORAZIO IRIZPIDEAK.
Automatikoki ebaluatu daitezkeen irizpideak, gehienez 51 puntu
% Eskaintza ekonomikoa, 41 puntu gehienez ere.

Aurkeztutako eskaintzen balorazio ekonomikoa kasu bakoitzean dagokion BEZa kontuan
hartu gabe egingo da.

Baldintzen pleguetan jasotako gehieneko puntuazio baliozkotzat jotako proposamena
onartzen den eskaintza onenari emango zaio.

Aztertu beharreko eskaintzaren puntuaziorako balorazio ekonomikoan formula hau
aplikatuko da.

Puntuazioa = 41 x {(PML - PO)/(PML -~ POMV)}
Non:
PML: lizitazioaren gehieneko prezioa.

PO: eskainitako prezioa
POMV: eskaintza abantailatsuenaren prezioa

% Irakasleen prestakuntza eta esperientzia, 10 puntu gehienez ere.
Artearen historian, musikaren historia eta literatura irakasle lanetan esperientzia
izatea (ikastaroak ikasturte oso bat baliokide izan behar du)

o 2-4 ikastaro.......... 2 puntu
°© 4-8 ... 6 puntu
o 8tikgora.......... 10 puntu

Automatikoki ebaluatu ezin diren irizpideak: Proposamen teknikoa 49 puntu
gehienez

3



Memoria edo proiektua. Bertan deskribatuko da garatu nahi den proiektua.
Proposatutako ikastaroaren edukia, zehaztapen, justifikazio, egokitasuna eta koherentzia
zein herritar multzorentzat den kontuan izanik.

x Edukia eta helburuak. Gehienez 29 puntu
x Lan metodologia. Gehienez 20 puntu
Hedapena, diseinua , antolaketa, ebaluaketa baloratuko dira

8.-ESKAERAK AURKEZTEKO EPEA
Eskaerak aurkezteko epea hamabost egunetakoa izango da. Eskaerak, erregistro
elektroniko bidez aurkeztu beharko dira.

S.- KAUDIMEN EKONOMIKO, TEKNIKO ETA PROFESIONALA

Kaudimen ekonomikoa, tekniko eta profesionala hau frogatu beharko da:

a) Azken bost urteotan hiritarren prestakuntzan eskaini diren zerbitzu edo lan
nagusienen zerrenda, haien prezioak, datak eta hartzaile publiko edo pribatua adierazita

Egindako lan edo zerbitzuak horretarako eskumena duen organoak emandako edo
bisatutako egiaztagiri bidez frogatu beharko dira, erakunde hartzailea sektore publiko edo
pribatuko erakunde bat denean, honek emandako egiaztagiri bidez.

b) Enpresa-buruaren eta enpresako zuzendaritza taldearen titulazio akademiko eta
profesionalak, eta, batik bat, kontratua gauzatzeaz arduratuko diren langileenak. Zerbitzua
emango duten langileek, eta herritarrekin eta udaleko langileekin harremana izango
dutenek frogatu egin beharko dute prestakuntza-ikastaro hauek bi hizkuntzetan emateko
gai direla. :

10.- KONTRATUA GAUZATZEKO BALDINTZA BEREZIAK

Hizkuntza arloan. Eskubideak eta betebeharrak euskararen erabileran.

Kontratu honek nahitaez bete behar du hizkuntza ofizialtasun bikoitzaren araubidea,
Euskal Autonomia Erkidegoko Autonomia Estatutuaren 6. artikuluan ezarria eta
Euskararen Erabilera normalizatzeko azaroaren 24ko 10/1982 Oinarrizko Legean eta hori
garatzen duten arauetan erregulatua, besteak beste, Azpeitiko Udalean eta Udalerrian
euskararen erabilera normalizatzeko araudia ematen duen Udal Ordenantza.

Enpresa adjudikaziodunak administrazioaren hizkuntz araudiaren arabera jokatuko du,
kontratuaren xede diren jarduera guztietan.

Berdintasuna. Emakumeen eta gizonen berdintasuna bermatzeko eskubide eta
betebeharrak

Enpresa adjudikaziodunak nahitaez beteko ditu honako hauek: 3/2007 Lege Organikoa,
Emakumeen eta Gizonen Berdintasun Eragingarrirakoa; 4/2005 Legea, Emakumeen eta
Gizonen Berdintasunerakoa; eta Azpeitiko Emakume eta Gizonen Berdintasunerako | Udal
Plana.

Zerbitzua garatuko duten talde lizitatzaileko pertsona  guztiek
emakumeenganako eta gizonenganako jarrera errespetagarria eta berdinzalea edukiko
dute une oro, eta inoiz ez dute izango jarrera desatsegin, mingarri edo diskriminatzailerik,
sexu, ideologia, jatorri etniko, nazionalitate edo sexu-orientazioagatik. Enpresa
adjudikaziodunak komunikazio ezsexista eta inklusiboa egingo du bere dokumentazioan,
publizitatean, irudietan eta materialetan

Beste neurri batzuk hartzeari utzi gabe eta berdintasun arloan indarrean dagoen legeriari
jarraiki, kontratuaren adjudikaziodun gisa izendatutako pertsona juridikoak, bere estatus
juridikoa edozein izanda ere, derrigorrez bermatu beharko du emakumeen eta gizonen
arteko berdintasuna, eta arreta berezia jarriko du soldata-diskriminazioan.

Azpeitian, 2022ko ekainaren 30a
Edurne Korta Uria
Hezkuntza Teknikaria






